
ᑎᑎᕋᕐᕕᒋᔭᐅᔪᖅ:    ᑲᑎᒪᔨᑦ  ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ 

ᑎᑎᕋᖅᑐᖅ:   ᒡᓗᐊᕆᔭ ᓵᖕ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᑭᒡ1ᒐᖅᑐᐃᔨ, ᐱᔪᓐᓇᕐᓂᖅ 

ᐃᖅᑲᖅᑐᐃᓕᕆᓂᕐᒧᑦ ᑎᑎᕋᖅᓯᒪᔪᓄᑦ 

ᐱᔾᔪᑎᒋᔭᖅ:  ᐅᓂᒃᑳᓕᐊᑦ 2019-2020 ᐅᑭᐅᑕᒫᑦ ᑲᑎᒪᓂᖅ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ 

ᐱᔪᓐᓇᕐᓂᖅ ᐃᖅᑲᖅᑐᐃᓕᕆᓂᕐᒧᑦ ᐱᓕᕆᐊᔅᓴᓄᑦ  

ᐅᓪᓗᖅ:  ᒪᐃ 14, 2020 

 

 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᐱᔪᓐᓇᕐᓂᖅ ᐃᖅᑲᖅᑐᐃᓕᕆᓂᕐᒧᑦ ᑭᒡᒐᖅᑐᐃᔨᐅᓗᓂ, ᖁᕕᐊᓱᒃᑐᖓ 

ᑐᓂᓯᓗᖓ ᓄᑖᙳᖅᑎᑕᐅᓯᒪᔪᓄᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᐱᓕᕆᐊᔅᓴᓄᑦ 

ᐃᖅᑲᖅᑐᐃᔨᓕᕆᓂᕐᒧᑦ, ᐊᒻᒪᓗ ᓯᕗᓂᒧᑦ ᐸᕐᓇᐅᑎᓂᑦ.  

 

1. ᐱᔪᓐᓇᕐᓂᖅ ᐃᖅᑲᖅᑐᐃᓕᕆᓂᕐᒧᑦ ᐃᓚᒌᒃᑐᓄᑦ ᐱᑦᑎᐊᖅᑕᐅᖃᑦᑕᙱᓐᓂᖅ ᓄᓇᕗᒻᒥ: ᓱᓇᒃᑯᑖᓂᒃ ᖃᐅᔨᓴᕐᓂᕐᒧᑦ 

ᐱᓕᕆᐊᔅᓴᐃᑦ ᐊᒻᒪᓗ ᖃᐅᔨᒪᔭᐅᔭᕆᐊᖃᖅᑐᓄᑦ ᑐᓴᒐᔅᓴᓕᕆᓂᖅ 

 

ᑕᒪᓐᓇ ᐱᓕᕆᐊᔅᓴᖅ ᐃᑲᔪᖅᑎᒌᓐᓂᒃᑯᑦ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᐃᑲᔫᓯᐊᖅᑕᐅᓯᒪᔪᑦ ᒪᓕᒐᓕᕆᓂᕐᒧᑦ 

ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᐋᓐᑎᐅᕆᔫᒥ ᐊᒻᒪᓗ ᐃᖅᑲᖅᑐᐃᓕᕆᔨᒃᑯᑦ ᑲᓇᑕᒥ, ᑲᑎᖅᓱᐃᓯᒪᔪᑦ ᖃᐅᔨᓴᕐᓂᕐᒧᑦ 

ᐱᔭᐅᓯᒪᙱᑦᑐᓄᑦ ᒪᓕᒐᓕᕆᓂᕐᒧᑦ ᐱᔭᐅᔭᕆᐊᖃᖅᑐᓄᑦ ᐃᓄᐃᑦ ᐊᕐᓇᐃᑦ ᐃᓚᒌᓐᓄᑦ ᐱᑦᑎᐊᖅᑕᐅᖃᑦᑕᙱᑦᑐᓄᑦ 

ᓄᓇᕗᒻᒥ, ᓇᓗᓇᐃᔭᐃᓗᓂ ᑐᓴᒐᔅᓴᓂᒃ ᑭᒃᑯᑐᐃᓐᓇᓄᑦ ᒪᓕᒐᓕᕆᓂᕐᒧᑦ ᐃᓕᓐᓂᐊᕈᑎᔅᓴᓂᒃ 

ᖃᐅᔨᒪᔭᐅᔭᕆᐊᖃᖅᑐᓄᑦ ᓄᓇᕗᒻᒥᐅᑕᓄᑦ ᐃᓚᒌᓐᓄᑦ ᐱᑦᑎᐊᖅᑕᐅᖃᑦᑕᙱᑦᑐᓄᑦ ᐊᒻᒪᓗ ᒪᓕᒐᓕᕆᓂᕐᒧᑦ 

ᐱᔪᓐᓇᐅᑎᓄᑦ ᐊᔾᔨᒌᙱᑦᑐᓂᒃ. ᑕᒪᓐᓇ ᒪᕐᕉᒃ-ᐅᑭᐅᒃ ᐱᓕᕆᐊᔅᓴᖅ ᐊᑲᐅᓈᑦᑐᒃᑯᑦ ᐱᓕᕆᐊᕆᔭᐅᔪᑦ, ᑕᒪᒃᑭᑲᓴᐃᑦ 

ᑎᑎᕋᖅᓯᒪᔪᑦ ᑲᑎᖅᓱᖅᑕᐅᔪᑦ ᐱᐊᓂᒃᑕᐅᓯᒪᔪᑦ ᓄᓇᓕᓐᓂ ᐅᐸᖃᑦᑕᕐᓂᒃᑯᑦ ᐊᐱᖅᓱᕐᓂᒃᑯᑦ ᐃᓄᐃᑦ ᐊᕐᓇᐃᑦ ᑭᒃᑯᑦ 

ᐃᓕᓯᒪᔪᑦ ᐃᓚᒌᓐᓂᕐᒧᑦ ᐱᑦᑎᐊᖅᑕᐅᖃᑦᑕᙱᑦᑐᓄᑦ ᐊᒻᒪᓗ ᑲᑎᒪᔨᓄᑦ ᐱᔨᑦᑎᕋᐅᑎᓄᑦ ᓄᓇᕗᒻᒥ.  

 

ᖃᓄᐃᓕᐅᒃᑲᓐᓂᕐᓂᖅ:  

▪ ᓯᕗᓪᓕᐅᔪᒃᑯᑦ ᖃᐅᔨᔭᐅᔪᑦ ᐊᑐᐃᓐᓇᐅᓂᐊᖅᑐᑦ ᒫᓐᓇᓵᖅ ᐊᒻᒪᓗ ᓇᓗᓇᐃᔭᑦᑎᐊᖅᑕᐅᓂᐊᖅᑐᑦ 

ᐱᓕᕆᐊᔅᓴᓄᑦ ᐃᑲᔪᖅᑎᒌᖃᑎᒌᒃᑐᓄᑦ.  

▪  ᓈᓴᐅᑎᒃᑯᑦ ᖃᐅᔨᓴᕐᓂᖅ ᑲᑎᖅᓱᐃᓂᐊᕐᓗᑎᒃ ᑐᑭᓯᐊᔾᔪᑎᔅᓴᓂᒃ ᐅᖓᕙᕆᐊᖅᑕᐅᓯᒪᔪᑦ ᐳᕕᕆᓐᓇᖅᑐᐊᓗᒃ 

ᓄᕙᒡᔪᐊᕐᓂᖅ-19 ᐋᓐᓂᐊᕐᓇᖅ ᐱᔾᔪᑎᒋᓪᓗᒍ ᐊᐅᓚᑕᐅᓂᐊᖅᑐᑦ ᐅᕙᑦᑎᐊᕈ ᑖᔅᓱᒪ ᐅᑭᐅᖓᓂ.  

▪ ᖃᐅᔨᒪᔭᐅᔭᕆᐊᖃᖅᑐᑦ ᓂᕆᐅᒋᔭᐅᔪᑦ ᓴᖅᑭᑎᑕᐅᓗᑎᒃ ᑭᖑᓂᐊᓂ ᑖᔅᓱᒪ ᐅᑭᐅᖓᓂ. 

 

 

2. ᐊᕐᓇᓐᓂᐊᖅᑕᐃᓕᒪᓂᖅ ᐅᖃᐅᓯᒃᑯᑦ ᐊᒻᒪᓗ ᐅᖃᐅᓯᖃᑦᑎᐊᙱᓐᓂᖅ ᐃᖅᑲᓇᐃᔮᕐᕕᒻᒥ   

 

ᑮᓇᐅᔭᒃᑯᑦ ᐃᑲᔫᓯᐊᒃᑯᑦ ᐃᖅᑲᖅᑐᐃᓕᕆᔨᒃᑯᑦ ᑲᓇᑕᒥ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᓴᖅᕿᑎᑦᑎᓯᒪᔪᑦ 

ᐱᔪᓐᓇᐅᑎᓄᑦ ᐃᖅᑲᖅᑐᐃᓕᕆᓂᕐᒧᑦ ᐱᓕᕆᐊᔅᓴᓄᑦ ᐱᔾᔪᑎᒋᓗᒋᑦ ᑭᒃᑯᑐᐃᓐᓇᓄᑦ ᒪᓕᒐᓕᕆᓂᕐᒧᑦ 

ᐃᓕᓐᓂᐊᕈᑎᔅᓴᓂᒃ ᐱᔾᔪᑎᒋᓗᒋᑦ ᐊᕐᓇᖕᓂᐊᕐᓂᖅ ᐅᖃᐅᓯᒃᑯᑦ ᐊᒻᒪᓗ ᐊᓯᖏᓐᓄᑦ ᐊᔾᔨᒌᙱᑦᑐᓄᑦ 

ᐅᖃᐅᓯᖃᑦᑎᐊᙱᓐᓂᕐᒧᑦ ᐊᒻᒪᓗ ᐊᕐᓇᖅ/ᐊᖑᑦ ᐱᑦᑎᐊᖅᑕᐅᙱᓐᓂᖅ ᐃᖅᑲᓇᐃᔮᕐᕕᒻᒥ.  

 

ᖃᓄᐃᓕᐅᒃᑲᓐᓂᕐᓂᖅ: 

▪ ᑭᒃᑯᑐᐃᓐᓇᓄᑦ ᒪᓕᒐᓕᕆᓂᕐᒧᑦ ᐃᓕᓐᓂᐊᕐᓂᖅ ᐊᑐᐃᓐᓇᐅᔪᔅᓴᐃᑦ ᐱᓕᕆᐊᕆᔭᐅᔪᑦ ᐃᑲᔪᖅᑎᒌᓐᓂᒃᑯᑦ 

ᐃᓕᓕᓐᓂᐊᐹ ᐊᔪᙱᔾᔪᑎᔅᓴᐃᑦ ᐃᓕᓐᓂᐊᕐᕕᒃ, ᐃᓚᒋᓗᒋᑦ ᐊᑐᐃᓐᓇᐅᔪᔅᓴᐃᑦ ᑎᑎᕋᖅᓯᒪᔪᑦ 

ᑐᑭᓯᐊᔾᔪᑎᔅᓴᐃᑦ ᐱᕙᓪᓕᐊᓂᕐᒧᑦ ᐅᖃᐅᓯᖃᑦᑎᐊᙱᓐᓂᕐᒧᑦ ᐃᖅᑲᓇᐃᔮᕐᕕᒻᒥ, ᐊᒻᒪᓗ ᐃᒻᒥᒃᑯᑦ-ᒥᐊᓂᕆᓂᖅ 

ᑲᒪᒋᓂᐊᕐᓗᒋᑦ.  

▪ ᒫᓐᓇᐅᔪᖅ ᓴᖅᑭᑎᑦᑎᕙᓪᓕᐊᔪᓄᑦ ᒪᓕᒐᔅᓴᓂᒃ ᑐᑭᓯᐊᓇᑦᑎᐊᖅᑐᓂᒃ ᒪᓕᒐᓕᕆᓂᕐᒧᑦ ᐱᓕᕆᐊᔅᓴᓂᒃ ᐊᒻᒪᓗ 

ᐃᓕᑎᑦᑎᓂᕐᒧᑦ ᑲᑎᒪᓂᖅ ᐃᑲᔪᖅᓯᔨᓄᑦ ᐃᑲᔪᕐᓗᒋᑦ ᐱᑦᑎᐊᖅᑕᐅᙱᑦᑐᓄᑦ-ᖃᐅᔨᒪᔭᐅᔪᑦ ᐃᓄᐃᑦ-

ᐱᓗᐊᕐᓗᒋᑦ ᑕᒫᓂ, ᐱᔨᑦᑎᕋᖅᑕᐅᓂᐊᖅᑐᑦ ᐅᕙᑦᑎᐊᕈ ᐅᑭᐅᖑᔪᒥ.  

▪ ᓯᕗᓂᒥ ᑭᒃᑯᑐᐃᓐᓇᓄᑦ ᒪᓕᒐᓕᕆᓂᕐᒧᑦ ᑐᑭᓯᐊᔾᔪᑎᔅᓴᐃᑦ ᓴᖅᑭᑎᑕᐅᓂᐊᖅᑐᑦ ᐃᓚᒋᓗᒋᑦ ᖃᕋᓴᐅᔭᒃᑯᑦ, 

ᖃᕋᓴᐅᔭᒃᑯᑦ ᑐᐃᔭᐅᔪᓐᓇᖅᑐᑦ/ᓈᓚᐅᑎᒃᑯᑦ ᐊᒻᒪᓗ ᑎᑎᕋᖅᓯᒪᔪᒃᑯᑦ.  

 

3. ᑐᓴᐅᒪᖃᑦᑕᐅᑎᓂᖅ ᑲᓇᑕᒥ ᐊᓯᖏᓐᓄᑦ ᐱᔪᓐᓇᐅᑎᑦ-ᐃᖅᑲᖅᑐᐃᓕᕆᓂᕐᒧᑦ ᐃᑲᔪᖅᑎᒌᑦ  

 

ᑲᔪᓯᔪᖓ ᑭᒡᒐᖅᑐᐃᓂᕐᒧᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᑲᓇᑕᒥ ᑲᑎᒪᓂᒃᑯᑦ ᐱᔪᓐᓇᐅᑎᓄᑦ 

ᐃᖅᑲᖅᑐᐃᓕᕆᓂᕐᒧᑦ, ᐃᓚᒋᓗᒋᑦ ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᑲᓇᑕᒥ ᐱᔪᓐᓇᕐᓂᖅ 

ᐃᖅᑲᖅᑐᐃᓕᕆᓂᕐᒧᑦ ᑭᐳᖃᑎᒌᓐᓂᕐᒧᑦ ᑲᑎᒪᔨᓂᑦ. ᑭᓯᐊᓂ ᐅᑭᐅᑕᒫᑦ ᑲᑎᒪᓂᖅ ᑲᓇᑕᒥ ᐊᑐᖁᔭᐅᕙᓪᓕᐊᔪᑦ (NAC) 

ᐱᔪᓐᓇᐅᑎᑦ ᐃᖅᑲᖅᑐᐃᓕᕆᓂᕐᒧᑦ ᑭᒃᑯᑐᐃᓐᓇᓄᑦ ᐊᒻᒪᓗ ᐃᓚᒌᒃᑐᓄᑦ ᐱᔾᔪᑎᖃᖅᑐᓄᑦ ᓄᖅᑲᖅᑎᑕᐅᓯᒪᓂᖓ 

ᑖᔅᓱᒪ ᐅᑭᐅᖓᓂ ᐱᔾᔪᑎᒋᓪᓗᒍ ᐳᕕᕆᓐᓇᖅᑐᐊᓗᒃ ᓄᕙᒡᔪᐊᕐᓂ-19 ᐋᓐᓂᐊᕐᓇᖅ, ᖁᕕᐊᓱᓚᐅᖅᑐᖓ 

ᐃᓚᒋᔭᐅᓪᓗᖓ 2019 ᑲᑎᒪᓂᕐᒧᑦ ᐃᓕᓐᓂᐊᕐᓗᖓ ᐱᔪᓐᓇᐅᑎᓄᑦ ᐃᖅᑲᖅᑐᐃᓕᕆᓂᕐᒧᑦ ᐱᓕᕆᐊᕆᔭᐅᔪᓄᑦ 

ᐊᓯᖏᓐᓂ ᐃᖅᑲᖅᑐᓕᕆᓂᕐᒧᑦ ᐊᒻᒪᓗ ᐅᖃᖃᑎᒋᓗᒋᑦ ᐊᑲᐅᙱᓕᐅᕈᑕᐅᔪᓄᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖑᔪᓄᑦ, 

ᐃᑲᔪᖅᓯᔨᓄᑦ, ᐃᖅᑲᖅᑐᐃᔨᓄᑦ, ᑭᒃᑯᑐᐃᓐᓇᓄᑦ ᑭᒡᒐᖅᑐᐃᔨᑦ ᐊᒻᒪᓗ ᐊᓯᖏᑦ ᒪᓕᒐᓕᕆᓂᕐᒧᑦ ᐱᔨᑦᑎᕋᐅᑎᓄᑦ 

ᐱᔨᑦᑎᕋᖅᑎᑦ ᑲᓇᑕᒥ.  

 

ᖃᓄᐃᓕᐅᒃᑲᓐᓂᕐᓂᖅ: 

▪ ᐱᔪᒪᒃᑲᓐᓂᕈᒪᒐᓗᐊᖅᑐᒍᑦ ᑭᒡᒐᖅᑐᐃᔨᓂᒃ ᓄᓇᕗᒻᒥ ᐃᓚᒋᔭᐅᓗᑎᒃ ᓯᕗᓂᒧᑦ ᐅᑭᐅᑕᒫᑦ ᑲᑎᒪᓂᖅ ᑲᓇᑕᒥ 

ᐊᑐᖁᔭᐅᕙᓪᓕᐊᔪᑦ, ᑕᐃᒫᒃ ᖃᐅᔨᒋᐊᕈᓐᓇᖅᑐᑎᑦ ᐃᓕᓐᓂᐊᒃᑲᓐᓂᕈᒪᒍᕕᑦ.  

 

4. ᐊᓯᖏᑦ ᑭᒃᑯᑐᐃᓐᓇᓄᑦ ᒪᓕᒐᓕᕆᓂᕐᒧᑦ ᐃᓕᓐᓂᐊᕐᓂᖅ ᐊᒻᒪᓗ ᑐᑭᓯᐊᔾᔪᑎᔅᓴᐃᑦ ᐱᓕᕆᐊᔅᓴᐃᑦ ᐱᕙᓪᓕᐊᓂᕐᒧᑦ   

 

ᖁᕕᐊᓱᓚᐅᖅᑐᖓ ᐃᑲᔪᖅᑐᖓ-ᐱᓕᕆᐊᔅᓴᓄᑦ ᑭᒃᑯᑐᐃᓐᓇᓄᑦ ᒪᓕᒐᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ 

ᑕᑯᒐᓐᓈᖅᑎᑦᑎᓂᖅ ᐃᖅᑲᓇᐃᔮᖅᑎᓄᑦ ᐱᔪᓐᓇᐅᑎᖏᓐᓄᑦ ᐅᑭᐅᖅᑕᖅᑐᒥ ᒪᒃᑯᒃᑐᓄᑦ ᐱᓕᕆᐊᔅᓴᓄᑦ ᐋᑐᕚᒥ 

ᐅᑭᐅᖅᑕᖅᑐᒥᐅᑕᓄᑦ ᒪᒃᑯᒃᑐᓄᑦ ᐊᒻᒪᓗ ᓄᓇᑦᑎᐊᕗᒻᒧᑦ ᔪᓚᐃ 2019-ᖑᑎᓪᓗᒍ.  

 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᑭᒃᑯᑐᐃᓐᓇᓄᑦ ᒪᓕᒐᓕᕆᓂᕐᒧᑦ ᑐᑭᓯᐊᔾᔪᑎᔅᓴᐃᑦ ᐊᑐᐃᓐᓇᐅᔪᔅᓴᐃᑦ, 

ᐱᕙᓪᓕᐊᑎᑕᐅᓯᒪᔪᑦ ᑭᖑᓂᐊᓂ ᐱᔪᓐᓇᐅᑎᓄᑦ ᐃᖅᑲᖅᑐᐃᓕᕆᓂᕐᒧᑦ ᐃᓱᒪᒃᓴᖅᓯᐅᕐᓂᕐᒧᑦ, ᐊᑐᐃᓐᓇᐅᓕᖅᑐᑦ 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᓄᑖᖅ ᐋᖅᑭᒋᐊᖅᑕᐅᓯᒪᔪᑦ ᖃᕋᓴᐅᔭᒃᑯᑦ: 

https://www.lawsociety.nu.ca/en/public/access-legal-knowledge/ .  

ᑲᑎᒪᔨᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᑐᙵᓱᒃᑎᑕᐅᔪᑦ ᑐᔨᐅᓗᑎᒃ ᐊᑐᐃᓐᓇᐅᔪᔅᓴᓄᑦ ᑭᒃᑯᑐᐃᓐᓇᓄᑦ. ᑲᑎᒪᔨᑦ 

ᐃᖅᑲᐃᑎᑕᐅᕗᑦ  ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᑲᔪᓯᔪᑦ ᐊᐅᓚᑎᑦᑎᓂᕐᒧᑦ ᐃᓄᒃᑎᑐᑦ ᐊᑭᖃᙱᑦᑐᒃᑯᑦ 

ᐅᖄᓚᐅᑎᒃᑯᑦ ᐱᔨᑦᑎᕋᕐᓂᐊᕐᓗᑎᒃ ᐱᒻᒪᕆᐅᔪᓄᑦ ᐱᔪᓐᓇᐅᑎᓂᒃ ᐃᖅᑲᖅᑐᐃᓕᕆᓂᕐᒧᑦ ᐃᑲᔪᕐᓗᑎᒃ ᐃᓄᒃᑎᑐᑦ-

ᐅᖃᐅᓯᖃᖅᑐᓄᑦ ᓄᓇᕗᒻᒥ. ᑭᐅᔾᔪᑕᐅᔪᑦ ᐃᓄᒃᑎᑐᑦ ᐱᔨᑦᑎᕋᖅᑕᐅᔪᑦ ᐅᖄᓚᐅᑎᒃᑯᑦ ᐊᐱᖅᓱᖅᑕᐅᔪᑦ 

ᑭᐅᔭᐅ2ᔪᓐᓇᖅᑐᑦ ᐱᖓᓱᓄᑦ ᐃᖅᑲᓇᐃᔭᕐᓇᐅᑎᓪᓗᒍ ᐅᓪᓗᓂᒃ.  

ᖃᓄᐃᓕᐅᒃᑲᓐᓂᕐᓂᖅ:  

▪ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᑲᔪᓯᔪᑦ ᐅᖃᐅᔾᔪᐃᙳᐊᖅᓯᒪᔪᑦ ᑲᑎᒪᔨᓄᑦ ᖃᐅᔨᒋᐊᕐᓗᑎᒃ 

ᐅᕙᑦᑎᓐᓄᑦ ᐃᓱᒪᒃᓴᖅᓯᐅᕈᑎᔅᓴᓂᒃ ᑭᒃᑯᑐᐃᓐ3ᓇᓄᑦ ᒪᓕᒐᓕᕆᓂᕐᒧᑦ ᐃᓕᓐᓂᐊᕈᑎᔅᓴᓂᒃ 

ᐃᓱᒪᒃᓴᖅᓯᐅᕐᓂᕐᒧᑦ, ᐊᒻᒪᓗ ᐱᔪᒪᓐᓂᖅᐸᑕ ᐱᔨᑦᑎᕋᐅᑎᓄᑦ ᒪᓕᒐᓕᕆᓂᕐᒧᑦ ᐱᔪᓐᓇᐅᑎᓄᑦ 

ᑕᑯᒐᓐᓈᖅᑎᑦᑎᓂᕐᒧᑦ ᓄᓇᓕᓐᓂ ᓄᓇᕗᒻᒥ.  

▪ ᑲᔪᓯᔪᒍᑦ ᕿᒥᕐᕈᐊᕐᓗᑕ ᐃᓱᐊᓈᕈᑎᔅᓴᓂᒃ ᐸᕐᓇᐅᑎᓄᑦ ᑐᓴᒐ3ᔅᓴᐅᓗᑎᒃ ᑭᒃᑯᑐᐃᓐᓇᓄᑦ ᒪᓕᒐᓕᕆᓂᕐᒧᑦ 

ᑐᑭᓯᐊᔾᔪᑎᔅᓴᓂᒃ ᐊᑐᐃᓐᓇᐅᔪᔅᓴᓂᒃ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓴᖅᑭᑎᑦᑎᓯᒪᔭᖏᓐᓂᒃ ᐅᑭᐅᖑᔪᓂ 

(ᐃᓚᒋᓗᒋᑦ ᑎᓴᒪᐃᑦ ᒫᓐᓇᓵᖅ PLI ᑎᑎᕋᖅᓯᒪᔪᑦ).  

 

ᑐᑭᓯᐊᒃᑲᓐᓂᕈᒪᒍᕕᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᐱᔪᓐᓇᐅᑎᓄᑦ ᐃᖅᑲᖅᑐᐃᓕᕆᓂᕐᒧᑦ ᐱᓕᕆᐊᔅᓴᐃᑦ 

ᖃᐅᔨᒋᐊᕈᓐᓇᖅᑐᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᖃᕋᓴᐅᔭᖏᑎᒍᑦ ᐅᕙᓂ:  

https://www.lawsociety.nu.ca/en/about-us/access-justice-program. 

 

https://www.lawsociety.nu.ca/en/about-us/access-justice-program

